
Peter Olsen 
lnatsisartunut ilaasortaq, Inuit Ataqatigiit 

Eqqumiitsuliortunik ataqqinaatissiissuteqartarnissamut eqqumiitsuliortunillu 
nersuiniartalernissamut tunngatillugu § 37 naapertorlugu apeqqummut nr. 
70/2024-mut akissut 

Asasara Peter Olsen, 

lnatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

Apeqqut 1: Naalakkersuisut qaqugu eqqumiitsuliortunut pinngorartitsisunut 
ataqqinaatissiissuteqartalerlutillu ukiut tamaasa eqqumiitsuliortunik 
nersuiniartalernissaminnut naatsorsuuteqarpat? 

A. Qaqugu ataqqinaatissiissummik tunniussisoqassava? (Ukiuni qulini 
ataqqinaatissiissut- hæderydelse) 
B. Eqqumiitsuliortunik ukiut tamaasa nersornaasiisalernissaq qaqugu 
siullermeerneqassava? 

Akissut: Naalakkersuisut nersornaatitut akissarsiat pillugit nalunaarutissatut 
siunnersuummik kiisalu Eqqumiitsuliornermut Aningaasaateqarfik pillugu 
nalunaarutissamik nutaamik siunnersuummik suliaqarnerput naammassilerpoq. 
Siunnersuutip kingullertut taaneqartup nersornaatitut akissarsiat Eqqumiitsuliornermut 
Aningaasaateqarfimmit tunniunneqartarnissaannik naatsorsuuteqarnerup kinguneraa. 
Naalakkersuisunit Eqqumiitsuliornermut Aningaasaateqarfiup ukiup naannginnerani 
nersornaatitut akissarsiassanik tunniussinissaat naatsorsuutigaarput. 

Eqqumiitsuliortunut nersornaatit pillugit nalunaarutissatut aamma 
siunnersuusiortoqarumaarpoq. 
Nersornaatit nalunaarummi malittarisassat naapertorlugit tunniunneqarsinnaalern issaat 
naatsorsu utaavoq. 

A. Apeqqummut 1-imut akissut innersuussutigineqarpoq. 

B. Apeqqummut 1-imut akissut innersuussutigineqarpoq. 

